
Aralin 1: Ang Kautusan ng Diyos 
 

Deuteronomio 30:11-20 
“11 “Ang kautusang ibinibigay ko sa inyo ngayon ay hindi naman napakahirap sundin at 

unawain. 12 Wala ito sa langit, kaya hindi na ninyo dapat itanong, ‘Sino ang aakyat sa langit 
para sa atin upang kunin ang kautusan upang marinig natin ito at maisagawa?’ 13 Wala rin 
ito sa ibayong-dagat kaya hindi ninyo dapat itanong, ‘Sino ang tatawid sa dagat para sa atin 
upang kunin ang kautusan upang marinig natin ito at maisagawa?’ 14 Napakalapit ng 
kautusan sa inyo, nasa inyong mga labi at nasa inyong mga puso. Kailangan lang ninyo itong 
tuparin.15 “Binibigyan ko kayo ngayon ng pagpipilian: buhay o kamatayan; kasaganaan o 
kahirapan; 16 kapag sinunod ninyo ang mga utos na ibinibigay ko sa inyo ngayon mula kay 
Yahweh na inyong Diyos, at kung mahal ninyo siya at ginagawa ang kanyang kagustuhan, 
pagpapalain niya kayo sa lupaing ibibigay niya sa inyo. Bibigyan niya kayo ng mahabang 
buhay at gagawing isang malaking bansa. 17 Ngunit kapag tumalikod kayo at ayaw nang 
makinig sa kanya, sa halip ay naglingkod sa ibang mga diyos, 18 ngayon pa'y sinasabi ko sa 
inyong malilipol kayo. Hindi kayo magtatagal sa lupaing sasakupin ninyo sa ibayo ng 
Jordan. 19 Saksi ko ang langit at ang lupa na ngayo'y inilahad ko sa inyo ang buhay o 
kamatayan, at ang pagpapala o sumpa. Kaya, piliin ninyo ang buhay para kayo at ang inyong 
lahi ay mabuhay nang matagal. 20 Ibigin ninyo si Yahweh, sundin siya at manatiling tapat sa 
kanya upang kayo at ang inyong salinlahi ay mabuhay nang matagal sa lupaing ipinangako 
niya sa ninuno ninyong sina Abraham, Isaac at Jacob.”” (Magandang Balita Biblia – MBB) 
 

• Paano isinalarawan ng Diyos ang Kanyang kautusan? Ang mga ito ba ay mahirap 
gawin o tuparin o madali lamang? 

 

 
 

• Ayon sa v. 15, ano ang mga ibinigay ng Diyos na ating mapagpipilian? Alin ang iyong 
gusto? 

 

 
 

• Ano ang magdadala o magbibigay sa atin ng buhay at mga pagpapala ayon sa v.15-
16? 

 
 
 

• Ano naman ang magdadala sa atin ng kamatayan at mga sumpa ayon sa v.17-18? 

 

 
 

• Ano ang nais ng Diyos na iyong piliin ayon sa v.19? 

Deuteronomio 28:1-14 
1 “Kung susundin lamang ninyo si Yahweh na inyong Diyos at tutuparin ang kanyang mga 

utos, gagawin niya kayong pinakadakila sa lahat ng mga bansa sa balat ng lupa. 2 Mapapasa-
inyo ang lahat ng mga pagpapalang ito kung susundin ninyo ang Diyos ninyong si 
Yahweh.3 “Pagpapalain niya kayo sa inyong mga bayan at sa inyong mga bukid.4 “Pagpapalain 
niya kayo ng maraming anak, masaganang ani sa inyong lupain, at maraming alagang 
hayop.5 “Pagpapalain niya ang imbakan ng inyong inaning butil at ang mga pagkaing 
nagmumula roon.6 “Pagpapalain niya kayo sa lahat ng inyong gagawin.7 “Ang mga kaaway na 
magtatangkang lumaban sa inyo ay matatalo ninyo sa tulong ni Yahweh. Sasalakayin nila 
kayo ngunit magkakanya-kanya sila sa pagtakas.8 “Pagpapalain niya ang inyong mga kamalig 
at lahat ng inyong gawain; pagpapalain niya kayo sa lupaing ibibigay niya sa inyo.9 “Tulad ng 
pangako ni Yahweh, kayo'y gagawin niyang isang bansang matatag at nakalaan sa kanya 
kung susundin ninyo siya at tutuparin ang kanyang mga tuntunin. 10 Sa ganoon makikita ng 
lahat ng bansa na kayo'y kanyang bayan, at matatakot sila sa inyo. 11 Pasasaganain niya kayo 
sa lahat ng bagay pagdating ninyo sa lupaing ibibigay niya sa inyo. Pararamihin niya ang 
inyong anak, at mga hayop, at pasasaganain ang ani ng inyong bukirin. 12 Bubuksan niya ang 
langit upang ibuhos sa inyo ang ulan sa kapanahunan. Pagpapalain nga niya kayo sa lahat ng 
inyong gagawin. Dahil dito, hindi kayo mangungutang, sa halip, kayo pa ang magpapautang 
sa ibang bansa. 13 Gagawin kayo ng Diyos ninyong si Yahweh na pinuno ng mga bansa, at 
hindi tagasunod. Uunlad kayo at hindi mabibigo kung susundin ninyong mabuti ang kanyang 
mga utos na ibinibigay ko sa inyo ngayon. 14 Huwag ninyong lalabagin ang alinman sa sinasabi 
ko sa inyo. Huwag kayong lilihis sa kanan o sa kaliwa. Huwag kayong tatalikod kay Yahweh ni 
sasamba o maglilingkod sa mga diyus-diyosan.” (MBB) 

 

• Ano ang mga mangyayari kung tayo ay susunod sa kautusan ng Diyos? 

 

 
 

• Ang mga pangakong binanggit ng Diyos sa mga talatang ito ay para sa buhay matapos 
tayong mamatay o ang mga pangakong ito ay para sa ating buhay habang tayo ay 
nabubuhay pa dito sa lupa? 

 
 
 
Deuteronomio 28:15-19 

“15 “Subalit kung hindi kayo makikinig kay Yahweh na inyong Diyos at hindi susunod sa 
kanyang mga utos at mga tuntuning ibinibigay ko sa inyo ngayon, mangyayari sa inyo ang 
mga sumpang ito:16 “Susumpain niya kayo, ang inyong mga lungsod at ang inyong mga 
bukid.17 “Susumpain niya ang imbakan ng inyong inaning butil at ang mga pagkaing 
nagmumula roon.18 “Susumpain niya kayo at magkakaroon lamang kayo ng iilang anak, 
mahinang ani, at kaunting alagang hayop.19 “Mabibigo kayo sa lahat ng inyong gagawin.” 
(MBB) 
 

• Ano naman ang mangyayari kung HINDI natin susundin ang kautusan ng Diyos? 

II Chronica 7:14 “ngunit kung ang bayang ito na nagtataglay ng aking karangalan ay 

magpakumbaba, manalangin, hanapin ako at talikuran ang kanilang kasamaan, 
papakinggan ko sila mula sa langit. Patatawarin ko sila sa kanilang mga kasalanan at muli 
kong pasasaganain ang kanilang lupain.” (MBB) 

 
• Sa anong mga paraan lumapit sa Diyos ang Kanyang mga tao? 

 
 
 

• Anu-ano ang mga ginawa ng Diyos nang lumapit ang Kanyang mga tao sa Kanya? 

 
 
 

• Sa Fiji, anu-ano ang mga sinimulan nilang gawin sa kanilang pagsunod sa Diyos? 

 
 

 
• Anu-ano ang ilang mga pagpapala na ibinigay ng Diyos sa Fiji? 

 
 
 

 
 

Pagmumuni-muni 

 
Maglaan ng panahon upang mabuti at malalim na isipin ang bawat bahaging inyong natalakay. 

 

• Kumusta kayo sa inyong paglalapat ng mga katotohanang ito? 

 

 
• Mula sa inyong mga natalakay at maliban sa inyo nang kasalukuyang ginagawa, anu-ano pa ang nais ng 

Diyos na iyong gawin? 



5  

Aralin 3: Maaari tayong maging 
instrumento ng Pagbabago 

Lucas 7:11-17 
“11 Pagkatapos nito, nagpunta naman si Jesus sa isang bayang tinatawag na Nain. Sumama sa 
kanya ang mga alagad at ang napakaraming tao.12 Nang malapit na siya sa pintuan ng bayan, 
may isang lalaking namatay na dala ng mga tao patungo sa libingan. Ito ay kaisa-isang anak 
na lalaki ng isang biyuda. Napakaraming tao mula sa bayan ang sumama upang 
makipaglibing.13 Nahabag ang Panginoon nang kanyang makita ang ina ng namatay kaya't 
sinabi niya rito, “Huwag kang umiyak.” 14 Nilapitan niya at hinipo ang kabaong at tumigil ang 
mga may pasan nito. Sinabi niya, “Binata, sinasabi ko sa iyo, bumangon ka!”15 Bumangon ang 
patay at nagsalita; at siya'y ibinigay ni Jesus sa kanyang ina.16 Natakot ang lahat at sila'y 
nagpuri sa Diyos. Sabi nila, “Dumating sa atin ang isang dakilang propeta! Dinalaw ng Diyos 
ang kanyang bayan!”17 At kumalat sa buong Judea at sa palibot na lupain ang balitang ito 
tungkol sa ginawa ni Jesus.” (MBB) 
 

 

8 matututunan mula sa kwento tungkol sa Panginoon na nagdala ng pagbabago. 
 

1. Napansin ni Jesus ang Balo/Biyuda. Napakaraming taong nakipaglibing. Ang mga 

disipulo ng ating Panginoon ay sabik na sabik pa sa himalang kanilang katatapus lamang 

masaksihan (Pagpapagaling sa Ketongin).  Ganoon pa man ay napansin pa rin ng ating 

Panginoon ang biyuda sa gitna ng napakarami ng taong naroroon.  Kung tayo’y magiging 

tagapag-dala o tagapag-hatid ng pagbabago, kinakailangan nating maging mga tao 

nakakakita ng nangangailangan ng mga tao. Kailangan nating masiguro na ating nakikita 

ang mga indibidwal at kanilang pangangailangan at hindi lamang ang maraming tao. 

 
 

2. “Nahabag o naunawaan ng ating Panginoong Jesus ang Balo/Biyuda.” Kung ibig nating 

maging tagapag-dala o tagapag-hatid ng pagbabago, kailangan nating makaramdam ng 

pagkahabag sa iba.  Kailangan nating magkaroon ng pusong nababasag kapag tayo ay 

nakakakita ng pangangailangan ng iba. Subalit, kalimitan ay humihinto tayo na makita ang 

mga ito at sa gayon ay hihinto rin tayo sa pagmamalasakit para sa iba.  Ano ang ating 

ginagawa kapag tayo ay nakakakita ng isang taong may pangangailangan sa ating 

komunidad? Ano ang ating ginagawa kapag tayo ay nakakita ng isang inang iniwan na ng 

kanyang asawang lalaki o kapag nakakakita tayo ng mga lolo’t lola na sa kanilang katandaan 

ay sila ang tumatayong magulang sa kanilang batang mga apo? Nakakaramdam ba tayo ng 

habag para sa kanila?  Humiling sa Diyos na bigyan ka pa ng mas malalim na pag-ibig para sa 

iyong komunidad.  Humiling na iyong makita ang mga tao sa iyong komunidad kung paano 

Niya sila tinitingnan.  

 
 

3. Nagkaloob Siya ng Mapanghikayat na Pananalita. Kadalasan, ang mga tao ay 

nangangailangan ng mga pag-aaruga at manghihikayat sa kanila.  Kadalasan rin ay mabilis 

nating iniisip na kailangan nating ng resorses upang lubusan tayong makatulong sa iba 

ngunit dapat din nating maunawaan na kalimitan ang tunay na kailangan ng mga taong 

nangangailangan ay ang magkaroon ng isa o higit pang bilang ng tao na dadamay sa 

kanilang sitwasyon at hihikayat sa kanila habang kinahaharap ang mga hamon ng buhay.  

 
 

4. Hinawakan ni Jesus at Kabaong o ang Bangkay. Nang ginawa ito ng Panginoong Jesus, Siya 

ay gumawa ng isang bagay na taliwas o mali ayon sa kanilang kultura.  Ang mga Hudyo ay 

naniniwala na hindi dapat hahawak sa kabaong/bangkay dahil ito’y kanyang ikakarumi.  Ang 

Panginoong Jesus ay handang maging marumi, makatulong lamang sa ibang tao. Kailangan 

nating maging handa na pumasok sa panganib o maging hindi katanggap-tanggap, 

makatulong lamang sa iba.  Maaaring magbulong-bulungan ang mga tao nang hindi 

maganda o hindi nila magustuhan ang ating ginawa ngunit kinakailangan nating gawin ito 

dahil buo ang ating paniniwala na iyon ang nais ng Diyos na ating itulong sa iba. 

 
 

5. May Kapangyarihan ang Salita ng Diyos at ang Panalangin. Nang si Jesus ay nanalangin, 

ang patay na anak na lalaki ay muling nabuhay.  Huwag kakalimutang manalangin sa 

bawat sitwasyon na kinahaharap.  Maglaan ng panahon upang manalangin para sa tao.  

Gawin ito nang buong pusong nananampalataya na talagang kaya ng Diyos baguhin ang 

sitwasyon.  Ang Diyos ay may malasakit sa lahat ng uri ng pangangailangan.  Turuan din 

ang taong manalangin upang kanilang masaksihan at makilala ang kapangyarihan ng 

Diyos. 

 
 

6. Mayroong Resulta o Bunga. Ang patay na anak na lalaki ay muling nabuhay. Magkakaroon 

tayo ng resulta o bunga mula sa ating ginagawang pagtatrabaho.  Kung nais mong 

makatulong, magsimula sa maliliit na mga bagay, mga bagay na madali lamang magagawa.  

Kapag iyo nang nakikita ang pagtatagumpay, ang mga tao sa iyong paligid ay masasabik din 

na makibahagi sa iyong mga susunod na gagawin.  Sa katagalan ay may kakayahan ka nang 

gumawa kahit ng mga mahihirap na mga proyekto.  

 
 

7. Ibinigay muli ni Jesus ang Anak sa Kanyang Ina at Umalis.  Ang ina sa kwento ang 

pinahalagahan ni Jesus.  Ipinapakita ni Jesus na ang ina ang importanteng personalidad sa 

kwento.  Kapag tayo ay tutulong sa iba, ating pakasisiguraduhin na hindi nating makakuha 

ang papuri at hindi tayo ang magiging sentro ng atensyon.  Hayaang sumikat ang taong 

tinulungan habang kanilang ikinukwento ang nangyari sa kanila.  Ito ay magtatayo ng 

kanilang dignidad sa halip na ating agawin ang papuri. 

 
 

8. Ang Diyos ang Naluwalhati. Sa katapusan ng lahat ng ginawang pagtulong, ang Diyos 

ang S’yang dapat makatanggap ng luwalhati.  Laging siguraduhin na sa katapusan ng 

lahat at ano pa mang bagay, ang Diyos ang dapat laging napupuri.  

Aralin 4: Ang Diyos ay Nagbigay sa Atin 
ng Sobra-sobra 

(Pag-aaral mula kay Mateo) 
 

Mateo 25:14-30 
“14 “Ang paghahari ng Diyos ay maitutulad sa isang taong maglalakbay. Kaya't 

tinawag niya ang kanyang mga tauhan at ipinagkatiwala sa kanila ang kanyang ari-
arian. 15 Binigyan niya ng salaping ginto ang bawat isa ayon sa kanilang kakayahan. Binigyan 
niya ang isa ng limanlibong salaping ginto, ang isa nama'y dalawang libong salaping ginto, at 
ang isa pa ay isanlibong salaping ginto. Pagkatapos nito, siya'y umalis.16 Kumilos agad ang 
tumanggap ng limanlibong salaping ginto at ipinangalakal iyon. Kumita siya ng limanlibong 
salaping ginto.17 Gayundin naman, ang tumanggap ng dalawang libong salaping ginto ay 
kumita pa ng dalawang libong salaping ginto. 18 Ngunit ang tumanggap ng isanlibong 
salaping ginto ay humukay sa lupa at itinago ang salaping ginto ng kanyang panginoon.  

19 “Pagkaraan ng mahabang panahon, bumalik ang panginoon ng mga tauhang iyon 
at sila'y pinag-ulat. 20 Lumapit ang tumanggap ng limanlibong salaping ginto at sinabi, 
‘Panginoon, ito po ang limanlibong salaping ginto na iniwan ninyo sa akin. Heto naman po 
ang limanlibong salaping ginto na tinubo nito.’ 21 “Sinabi sa kanya ng panginoon, ‘Magaling! 
Tapat at mabuting lingkod! Halika, samahan mo ako sa aking kagalakan. Naging tapat ka sa 
kaunting halaga, kaya gagawin kitang tagapamahala ng malaking halaga.’ 

22 “Lumapit din ang tumanggap ng dalawang libong salaping ginto at ang sabi, 
‘Panginoon, ito po ang iniwan ninyo sa aking dalawang libong salaping ginto. Heto naman po 
ang dalawang libong salaping ginto na tinubo nito.’ 23 “Sinabi ng kanyang panginoon, 
‘Magaling! Tapat at mabuting lingkod! Naging tapat ka sa kaunting halaga, kaya't 
pamamahalain kita sa malaking halaga. Samahan mo ako sa aking kagalakan!’ 

24 “Lumapit naman ang tumanggap ng isanlibong salaping ginto at sinabi, ‘Alam ko 
pong kayo'y mahigpit at pinipitas ninyo ang bunga ng hindi ninyo itinanim at inaani ninyo ang 
hindi ninyo inihasik. 25 Natakot po ako, kaya't ibinaon ko sa lupa ang inyong salaping ginto. 
Heto na po ang inyong salapi.’ 26 “Sumagot ang kanyang panginoon, ‘Masama at tamad na 
lingkod! Alam mo palang pinipitas ko ang bunga ng hindi ko itinanim at inaani ko ang hindi ko 
inihasik, 27 bakit hindi mo na lamang inilagay sa bangko ang aking salapi! Kahit paano'y may 
tinubo sana ito! 28 Kunin ninyo sa kanya ang isanlibong salaping ginto at ibigay sa may 
sampung libong salaping ginto. 29 Sapagkat ang mayroon ay bibigyan pa, at magkakaroon ng 
sagana; ngunit ang wala, pati ang kakaunting nasa kanya ay kukunin pa. 30 Itapon ninyo sa 
kadiliman sa labas ang walang silbing taong iyan! Doo'y mananangis siya at magngangalit 
ang kanyang mga ngipin.’” (MBB) 

Sa mga talatang 16-18 
 

• Ano ang ginawa ng mga lingkod sa mga talento o salaping gintong ipinagkatiwala sa kanila? 

 

 
• Nakikita mo ba ang iyong sarili sa kaanyuan ng mga lingkod na kinalakal ang ipinagkatiwala 

sa kanilang salapi o nakikita mo ang iyong sarili sa lingkod na hindi ikinalakal ang 

ipinagkatiwala sa kanga at sa halip ay itinago ito? 

Sa mga talatang 19-23 
 

• Ano ang ginawa ng Amo nang ito’y nagbalik? 

 

 
• Ano ang kanyang sinabi sa mga lingkod na sumunod at kanilang ikinalakal ang ipinagkatiwala 

sa kanilang salapi o talento? 

 
 

 
Sa mga talatang 24-28 

 

• Ano ang problema sa lingkod na kanyang itinago ang salapi o talentong ipinagkatiwala sa 
kanya? 

 

 
• Ano ang sinabi sa kanya ng kaniyang Amo? 

 

 
• Sa inyong palagay, bakit may mga kristianong hindi ginagamit ang mga talentong 

ipinagkatiwala sa kanila ng Diyos? 

 

 
• Ano ang ating o iyong magagawa? 

Aralin 4: Ang Diyos ay Nagbigay sa 
Atin ng Sobra-sobra 

(Getting Past Our Excuses) 
 
Mga Pangkaraniwang Palusot 

 

Matanda “Hay, kung ako sana’y bata-bata pa. May sapat na lakas pa sana ako upang ako’y 

maglingkod sa Diyos gamit ang aking mga talento.” 

 
Kabataan “Kung ako sana ay matanda na, Mas marami at malaki na sana ang aking 

inpluwensa, at magiging madali kong mapangungunahan ang iba upang maglingkod sa Diyos 

gamit ang aming talento. Sa ngayon kasi ay napakahirap nitong gawin, dahil bata pa ako.” 

 
Negosyante “Kung marami lamang akong oras at panahon. Napakarami ng aking ginagawa sa 
trabaho na ubos na ang aking oras na makatulong pa sa iba.” 

 
Di-mataas ang nakapag-aral “Sana ay nakapag-aral man lang sana ako. Wala akong alam 

patungkol sa teolohiya. Tanging mga pastor lamang ang tunay na makakatulong sa iba dahil 

kanilang pinag-aralan ang bibliya at mayroon silang kasanayan.” 

 
Mahirap “Kung marami lang akong pera, makakapaglingkod ako sa Panginoon ng tutuo. Pero dahil 

ako’y mahirap lamang sa ngayon, na tanging sarili ko lamang ang aking kayang tulungan at hindi 

ako makatulong sa iba.” 

 

 
Talakayan sa Maliliit ng mga Grupo 

 

• Alin sa mga ito ang iyong nagamit na palusot sa iyong di-paglilingkod sa Diyos? Kung wala sa 
mga sumusunod na palusot ang iyong nagamit, ano ang iyong kakaibang palusot? 

 
 

• Alin sa mga palusot na ito ang iyo nang narinig mula sa ibang kasamahan sa iglesia? 

 
 

• Ano ang naging palusot ng lingkod na nagtago ng kanyang talento? 

 
 

• Ang kaniya bang palusot ay nagging katanggap-tanggap para sa kaniyang Amo? 

 
 

• Sa iyo bang palagay na ang ating mga palusot ay katanggap-tanggap sa Diyos? 

 
 

• Ano ang iyong magagawa upang mapagtagumpayan ang mga palusot na ito? 


